
Kesyon sou Viza Imigran 
 

1.        Poukisa mwen bezwen yon viza?
Depi’w pa yon sitwayen ameriken, ou bezwen pèmisyon pou’w abite epi pou’w 
travay Ozetazini menm jan ak nan plizyè lòt peyi. Pou’w ka antre Ozetazini epi 
pou’w ka rete legalman nan peyi-a, premye bagay pou’w genyen se yon viza.

2.	
 Kòman mwen kapab genyen yon viza imigran (viza ki pèmèt mwen rete 
Ozetazini)?

Genyen plizyè kategori viza imigran.  Genyen viza imigran pou lafanmi epi 
genyen viza imigran pou anplwaye. Gen lòt kategori viza imigran toujou. Sa 
depann pou ki tip viza imigran ou aplike, pwosesis-la ap diferan.  Si ou bezwen 
plis enfòmasyon, ou mèt al vizite sit entènèt nou an.

3.      Ki dokiman ou bezwen?
Kalte dokiman yap mande’w yo ap depann de ki tip viza ou bezwen.  Sa ki pi 
enpòtan pou’w konnen sè ke tout dokiman wap bezwen remèt pou’w jwenn viza 
imigran-an dwe valid, ou dwe bay vrè dokiman, dokiman ki pa fo tankou ak 
maryaj, batistè, papye doktè, sètifika militè, papye lapolis, rejis prizon ak rejis 
lajistis. Atansyon! Gen plizyè moun ki ka mande’w pou’w peye yo yon ti kob 
pou yo ede’w, men yo pap ba ou dokiman ki valid. Sa kapab afekte chans pou’w 
genyen viza-a. Se sèlman kote otorite ayisyen ki kalifye pou’w ale chèche 
dokiman ou bezwen yo.

4.      Sa kap pase si mwen pa kapab jwenn yon dokiman ke yo mande’m?
Kontakte seksyon viza imigran nan konsila ameriken-an si ou gen kesyon osinon 
si ou bezwen plis enfòmasyon.  Si’w vini nan rankont lan san dokiman yo 
mande’w yo, sa kapab ba’w reta.  Men, pa achte dokiman nan men raketè ki pa 
otorize; dokiman’w yo dwe valid epi se otorite ayisyen ki ofisyèlman otorize ki 
dwe ba ou dokiman yo.  Lè’w bay enfòmasyon osinon dokiman ki fo, nan 
majorite ka, yo konn diskalifye’w ansanm ak timoun yo pou viza imigran-an.

5.           Yon raketè deyò Anbasad-la te ofri’m èd li pou’m gen yon viza.  Sa’m 
dwe fè?
Rapòte ensidan-sa bay yon gad osinon yon konsil.  Moun sa-a ap aji ilegalman,  
lap eseye pran avantaj sou ou.  Lè’w prezante yon dokiman ki fo, nan majorite 
ka, ou menm ak timoun ou yo diskalifye pou yon viza imigran.



6.      Eske genyen objè ki entèdi andedan Anbasad-la pandan yo ap rankontre 
m?

Objè oswa atik nou pral site la yo entèdi andedan konsila ameriken-an.  
Silvouplè kite yo nan machin ou osinon lakay ou:

- Telefòn selilè 
- Zam/ kouto
- Sizo /lam/lòt bagay ki file
- Kamera osinon kasèt/aparèy pou anrejistre videyo/radyo
- Laptòp
- Brikè/alimèt
- Bonm lakrimojèn/gaz lakrimojèn/bonm ayerosòl
- Likid ki ka pran dife 
- Anvlòp ki fèmen

7-   Eske tès ADN nesesè pou rezidans?

Sa ka rive yo mande’w fè tès ADN si ou pa gen ase prèv pou montre relasyon’w 
ak moun kap voye chache’w la. Konsil-la ap ba’w tout enfòmasyon sou kijan 
pou’w fè tès ADN-la.

PA BLIYE:  Sak pi enpòtan se pa bay manti:

- Nan aplikasyon an
- Nan entèvyou a
- Ak dokiman wap bay yo.

Lè ou suiv règleman yo ak lè ou bay bon dokiman, se pi bon mwayen pou ede 
tèt ou nan pwosesis viza-a. Lè ou fè sa byen, legalman, li:

- Pi rapid
- Mwen chè
- Fasil



8- Eske’m ka al kay doktè anbasad la nenpòt kilè?

Non. Ou pa kapab. Fòk ou tann ou resevwa lèt randevou a ki sòti nan National 
Visa Center osinon nan Anbasad-la nan Pòtoprens, osinon yon lèt ki sòti nan pati 
rezidans Anbasad-la ki mande’w pou refè rapò medikal-la. Si se pa sa, rapò 
medikal ka gentan ekspire anvan menm ou gen randevou epi wap gen pou peye 
pou’w al refè ekzamen yo.  Pa itilize lèt anbasad-la te ba ou depi lontan-an 
pou’w al kay doktè anbasad-la. Toujou ale ak nouvo lèt yo. 


